JABATAN KEMAJUAN ISLAM MALAYSIA

TEKS KHUTBAH

Tajuk :

“ALLAH: KALIMAH TERAGUNG”

Tarikh Dibaca:

5 SYAABAN 1442H/
19 MAC 2021M

Disediakan oleh :

Jabatan Kemajuan Islam Malaysia




E_Imm Khutbah Jumaat Allah: Kalimah Teragung

|JAKIM
[
a L]

l-l-ﬂlfL ﬁu-ﬂl[ ulsllozﬂ otllz-

I:\BATAN KEMAJUAN ISLAM MALAYSIA

“ALLAH: KALIMAH TERAGUNG”
5 SYAABAN 1442H /19 MAC 2021

P Y o}} ° }e)‘// o 2 ok S8 o os s 2l s oz s VA z oo b

L“w\ J}j"“ uﬁ ‘UJL: Jjw} 64.5\ 9% 9 ojdw} WJ o l&E ¢ :Ué Ja dl
)‘ g 5 4 e o o} P PP /)‘/ or o - s 0%

g So b SPor g Sroer S o o s S0 o b @ S0

v.@.\3\ () g y9 0 02 o Aily ed b 2 Y ol Sy

| 4l

7 0 7 e - d e drd (24 r rdd ow .~ /s w

.U,\S\rj;d‘ébf,\:\.csij‘)éﬂéc_jv\.suéc)kw}dqa

o b o s s o oé o S 2 or

ww&}&\dﬂwjﬁj }A}'l/‘.b‘.&u Li

P N s 08 S

POAsT AT 58 55 0 el G2 A 2y dls J6 O

r\

uau}v\i»\\j.afaj ”’ ”’ (J

Sidang Jemaah yang dirahmati Allah,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Khutbah pada hari ini bertajuk “Allah: Kalimah
Teragung”. Khatib ingin menyeru kepada semua agar dapat terus mematuhi garis
panduan pencegahan Covid-19 yang telah dikeluarkan oleh pihak berkuasa dan segera
mendaftar penerimaan vaksin Covid-19 kerana inilah antara ikhtiar kita dalam usaha
menyekat penularan wabak ini. Mudah-mudahan dengan usaha kita ini akan dapat

menyelamatkan kita dari wabak penyakit yang berbahaya ini.

Sidang Jemaah yang dirahmati Allah,

Perkataan “Allah” pada asalnya tidak terdapat dalam bahasa lain, termasuklah dalam
Bahasa Melayu, Turki, Parsi, Urdu dan bahasa lain daripada majoriti penganut Islam.
Maka, perkataan “Allah” juga tidak berasal daripada bahasa Inggeris, Eropah, Asia dan
Afrika yang bukan daripada Bahasa Arab. Semua bangsa yang menganut Islam tidak
menterjemahkan perkataan “Allah” dalam bahasa masing-masing, kerana tiada

perkataan yang seerti dengannya.

Semua bahasa terdapat perkataan yang memberikan makna Tuhan. Jika dalam Bahasa
Arab disebut dengan perkataan ‘llah’, manakala dalam Bahasa Melayu dengan
perkataan “Tuhan”. Selain itu, Bahasa Eropah dengan perkataan ‘God’, dan perkataan
lain. Namun, semua perkataan tersebut tidak mencapai maksud sebenar sebagaimana

perkataan “Allah” dalam Bahasa Arab. Begitulah yang dinyatakan oleh Allah SWT dalam

al-Quran:

Maksudnya: “Dan Allah mempunyai nama-nama yang baik (yang mulia), maka serulah
(dan berdoalah) kepada-Nya dengan menyebut nama-nama itu, dan pulaukanlah orang-
orang yang berpaling dari kebenaran dalam masa menggunakan nama-nama-Nya.
Mereka akan mendapat balasan mengenai apa yang mereka telah kerjakan.” (Surah al-
A’raaf ayat 180)

Sekiranya dirujuk kepada perkataan asal dalam Bahasa Arab, perkataan “Allah”
mempunyai makna bahawa sesungguhnya Dia sahaja Tuhan yang Maha Esa, Tuhan
yang layak disembah dengan beribadat kepada-Nya secara ikhlas, dipatuhi hukum dan
undang-undang yang telah ditetapkan-Nya, beribadat kepada-Nya sahaja dan tiada lagi
Tuhan selain daripada-Nya. Semua nama dan pujian itu berada dalam satu perkataan
Allah SWT bagi mengesakan-Nya dari segi ibadat (uluhiyyah) serta dari segi mencipta

dan mentadbir alam (rububiyyah). Oleh itu, sebutan “Allah” oleh mereka yang percaya

kepada adanya Tuhan selain daripada Allah SWT atau Allah SWT mempunyai anak dan
sebagainya adalah bercanggah dan tidak menepati makna yang sebenar.

Sidang Jemaah yang dirahmati Allah,

Interpretasi kalimah Allah ialah seperti yang dijelaskan sendiri oleh Allah SWT dalam
Surah al-lkhlas seperti yang dibacakan pada awal khutbah tadi. Surah al-lIkhlas ini,
walaupun hanya memiliki empat ayat, namun memiliki nilai dan panduan yang sangat
besar dalam hidup setiap umat Islam. Inilah maksud sebenar yang wajib dipegang oleh

setiap Muslim.

Penggunaan kalimah Allah perlu dilihat kepada waqi’ (realiti) di negara kita. Kalimah
Allah merupakan nama yang khusus kepada Tuhan yang disembah oleh umat Islam.
Nama “Allah” ini diberi sendiri oleh Allah SWT dan bukan berasal dari mana-mana akar
kata. la merupakan nama khas yang merujuk kepada Allah SWT sebagaimana firman-
nya dalam Surah Taha ayat 14:

Maksudnya: “Sesungguhnya Akulah Allah; tiada tuhan melainkan Aku; oleh itu,

sembahlah akan Daku, dan dirikanlah sembahyang untuk mengingati Daku "

Justeru, penggunaan kalimah “Allah” tidak boleh digunakan pada “tuhan” lain daripada
maksud sebenar kerana ia hanya akan menimbulkan banyak kekeliruan dan kecelaruan

kepada umat Islam di negara ini.

Sidang Jemaah yang dirahmati Allah,

Dalam mendepani cabaran hidup semasa, ujian dan dugaan yang kita lalui semakin hari
semakin berat. Pelbagai isu yang berlaku menguji umat Islam dari segi akidahnya dan
syariatnya. Justeru, kita perlu persiapkan diri kita dengan kefahaman dan akidah yang
teguh dan jitu. Selain itu, para ibu bapa berperanan besar dalam menanamkan akidah
yang benar dan kukuh dalam diri anak-anak mereka. Kerana kelak, mereka akan

berhadapan dengan cabaran dan ujian yang lebih besar lagi .

Janganlah kita terlalu leka dengan pesona dunia yang sering memperdaya. Ingatlah
bahawa Allah SWT telah mengingatkan kepada kita tentang sikap orang-orang Yahudi
dan Nasrani yang sentiasa mencari-cari kelemahan umat Islam dan mencari peluang
untuk melupuskan al-din yang dibawa oleh Rasulullah SAW. Sebagai umat Islam, kita
perlu persiapkan diri dengan akidah dan iman yang mantap, kefahaman yang jelas, dan
keteguhan hati dalam menghadapi cabaran dan tipu daya yang menyesatkan. Yakinlah
bahawa Islam sahajalah al-din yang benar dan diredhai Allah SWT dan jaminan bagi kita

selamat di dunia dan di akhirat.
Kesimpulannya, beberapa intipati dari khutbah yang telah disampaikan tadi ialah;

Pertama: Al-Quran merakamkan bahawa semua manusia sama ada yang Muslim
mahupun yang bukan-Muslim mengakui bahawa Allah SWT jualah yang telah
menciptakan seluruh alam ini.

Kedua: Kalimah Allah mestilah diletakkan pada tempat dan maksudnya yang sebenar
kerana memelihara keagungannya.

Ketiga: Meletakkan maksud kalimah Allah pada pengertian yang sama dengan
kefahaman agama lain seperti konsep trinity adalah salah dan tidak boleh diterima.

Firman Allah SWT:

Maksudnya: “Dan katakanlah (wahai Muhammad): "Kebenaran itu ialah yang datang
dari Tuhan kamu, maka sesiapa yang mahu beriman, hendaklah dia beriman; dan
sesiapa yang mahu kufur ingkar, biarlah dia mengingkarinya". Kerana Kami telah

menyediakan bagi orang-orang yang berlaku zalim itu api neraka, yang meliputi mereka

laksana khemah; dan jika mereka meminta pertolongan kerana dahaga, mereka diberi
pertolongan dengan air yang seperti tembaga cair yang membakar muka; amatlah
buruknya minuman itu, dan amatlah buruknya neraka sebagai tempat bersenang-

senang.” (Surah al-Kahfi ayat 29)

Ya Allah! Dengan sifat-Mu Yang Maha Pemurah dan Maha Mendengar! Engkaulah
yanag Berkuasa atas tiap-tiap sesuatu. Kami hamba-Mu yang lemah merayu kepada-Mu
agar Engkau angkat dan hilangkan segera wabak penyakit Covid-19 yang sedang
melanda kami agar dapat kami melaksanakan syiar-Mu dengan sempurna. Hanya
kepada-Mu jua Ya Allah, tempat kami mengadu dan memohon pertolongan.

Ya Allah! Jadikanlah kami dan keturunan kami orang-orang yang istigamah mendirikan
solat secara berjemaah. Sesungguhnya hanya kepada-Mu jua Ya Allah, doa kami
mohon diperkenan dan diterima.

